                 საქართველოს მთავრობის 2014 წლის 22 იანვრის №101 დადგენილების ,,გაზის სისტემების უსაფრთხოების ზოგადი მოთხოვნების შესახებ ტექნიკური რეგლამენტის დამტკიცების თაობაზე“-8-ე თავის 18-ე მუხლის, საქართველოს ეკონომიკური განვითარების მინისტრის 2010 წლის 14 აპრილის №1-1/525 ბრძანების ,,გაზის სისტემების უსაფრთხოების ზოგადი მოთხოვნები“-ს დამტკიცების თაობაზე 8-ე თავის 21-ე  მუხლის, საქართველოს ენერგეტიკისა და წყალმომარაგების მარეგულირებელი ეროვნული კომისიის 2009 წლის 9-ივლისის №12  დადგენილების 6-ე მუხლის საფუძველზე

გაზის ხელსაწყოების მოხმარებისა და უსაფრთხოების
წესები

ძვირფასო მომხმარებლებო! 

ბუნებრივი გაზის გამოყენების დროს მომხდარი ავარიებისა და უბედური შემთხვევების ანალიზი გვიჩვენებს, რომ მათი უმრავლესობა მომხმარებელთა მხრიდან გაზის მოხმარების უსაფრთხოების  წესების დარღვევითაა გამოწვეული. მსგავსი შემთხვევების თავიდან აცილების მიზნით, გთხოვთ, ზედმიწევნით დაიცვათ შემდეგი წესები:
1. გაზის ხელსაწყოები მუდმივად იქონიეთ ტექნიკურად გამართულ, სუფთა მდგომარეობაში. 
2. სახლიდან გასვლისას, კიდევ ერთხელ დარწმუნდით, რომ გაზის  ყველა მოწყობილობას გამორთულს და უსაფრთხოდ ტოვებთ. 

3. დაუშვებელია თვითნებურად გაზგაყვანილობის მონტაჟი ან შეკეთება. ამ სახის სამუშაოების შესასრულებლად აუცილებლად მიმართეთ კვალიფიციურ პირს.
4. არ ჩახერგოთ გაზსადენები და გაზის ხელსაწყოები.

5. დაუშვებელია გაზქურის თავზე ან გაზსადენზე თოკების გაბმა/სარეცხის გაშრობა.

6. გაზის მიწოდების მოულოდნელად შეწყვეტის შემთხვევაში დაუყოვნებლივ დაკეტეთ გაზის ონკანი.

7. სპეციფიური  სუნის შემჩნევისას (რაც დამახასიათებელია გაზის გაჟონვისას) დაუყოვნებლივ შეწყვიტეთ გაზის ხელსაწყოებით სარგებლობა, გადაკეტეთ გაზის გამშვები მილისა და ხელსაწყოების ყველა ონკანი, არ აანთოთ ასანთი, ნათურა და სხვა სახის ელექტროხელსაწყოები, გაანიავეთ სივრცე და აცნობეთ გაზგამანაწილებელი კომპანიის ცხელ ხაზს 16114.   
მომხმარებელი ვალდებულია:

განსაზღვრულ დღეებში დაბრკოლების გარეშე შეუშვას საცხოვრებელ ტერიტორიაზე და ხელი არ შეუშალოს სამსახურებრივი მოვალეობის შესრულებაში გაზგამანაწილებელი კომპანიის წარმომადგენელს, რომელიც წინასწარ წარმოგიდგენთ შესაბამის დამადასტურებელ დოკუმენტს.
შეგახსენებთ!
საცხოვრებელ სახლსა და კომერციულ ობიექტზე გაზის ხელსაწყოების უსაფრთხო ექსპლუატაციაზე ყოველგვარი პასუხისმგებლობა ეკისრებათ მხოლოდ მობინადრესა და/ან მომხმარებელს.

გახსოვდეთ!
1. გაზის დანადგარები (ცენტრალური ქვაბი, წყლის გამაცხელებელი, გამათბობელი) უნდა იყოს დახურული წვის კამერით, რაც   გულისხმობს ჟანგბადის მიწოდებას შენობის გარედან და ნახშიროჟანგის გამოყოფას შენობის გარეთ.  არ შეიძლება ღია წვის კამერით მოქმედი დანადგარების (წყლის გამაცხელებელი, გამათბობელი და ა.შ) დამონტაჟება ისეთ ბინებში, სადაც წნევათა სხვაობის (ორპირი ქარი) საშიშროება არსებობს. წინაღმდეგ შემთხვევაში სავალდებულოა გამწოვი მილი ცდებოდეს შენობის სახურავს არანაკლებ 0,5მ-ით.    
2. ამ წესების დაუცველად წყალგამაცხელებელისა და  გამათბობელის გამოყენება დიდ საფრთხეს უქმნის როგორც მომხმარებლების, ასევე, მათი მეზობლების ჯამრთელობასა და სიცოცხლეს.
კატეგორიულად აკრძალულია!!!
1. გაზის მრიცხველზე ლუქის ახსნა, მრიცხველის მუშაობის შეფერხება, მისი გახსნა, ანათვლის ჩამოყრის მცდელობა, მრიცხველის მოხსნა, გადაადგილება, მისი გვერდის ავლით  ნებისმიერ გაზის ხელსაწყოს მეშვეობით ბუნებრივი გაზის გამოყენება (დატაცება).

2. ყველა სახის არასერთიფიცირებული, თვითნაკეთი ხელსაწყოების ან სანთურების გამოყენება.

3. საცხოვრებელ სახლებში, საზოგადოებრივი დანიშნულების შენობებში, გაზით მომუშავე ყველა სახეობის გამათბობელ და წყალგამაცხელებელ ხელსაწყოთა მონტაჟი-ექსპლუატაცია, რომელთა გამოყენებისას გაზის წვისათვის საჭირო ჰაერი აიღება სათავსოდან და წვის პროდუქტები სათავსოშივე რჩება.
4. სათავსოს (სამზარეულო, ბინა) გათბობა გაზქურით.

5. ანთებული გაზქურისა და გამდინარე წყალგამაცხელებლის უმეთვალყურეოდ დატოვება.

6. გაზსადენიდან ან გაზის ხელსაწყოებიდან გაზის გაჟონვის აღმოჩენის მიზნით ღია ცეცხლის გამოყენება.
უმორჩილესად გთხოვთ,  თქვენივე უსაფრთხოების მიზნით, ზედმიწევნით დაიცვათ ბუნებრივი გაზის უსაფრთხოდ მოხმარება-გამოყენების წესები.

ყველა აუცილებელ შემთხვევაში მოგვმართეთ! კომპანიის ცხელი ხაზი  16114  თქვენთვის 24 საათიან რეჟიმში მუშაობს.
”           








